

Адам бол

Адам боп туып,

Адам боп қалу,

Қиын да екен адамға.

Өз арын сақтап,

Нәпсісін бағу

Болмас та барлық адамда.

Ақ жанын кірлеп,

Ұятын сату

Көбейіп жатыр ғаламда.

Қажетін тәннің

Бірінші қою

Болып тұр күшті бұл таңда.

Шырқырап қу жан

Таба алмай азық,

Адамнан безіп,

Алыстап кетіп қалған ба?...
Гүл-көктем

Гүл-көктем келіп гүлденіп,

Гүліңді маған сыйлашы.

Жер-көктің бәрі түрленіп,

Махаббат жырын жырлашы

Таза да ыстық, пәк сезім

Көңілге толып кернейді.

Көктемгі сол бір махаббат

Жан-жүрегімді тербейді.

Шоқ болып сол кез тұтанған

Ғашықтың оты сөнбейді.

Көктеммен бірге оянып,

Сол сезім мені тергейді.

Қанша жыл, айлар өтсе де,

Арналар жырым үзілмей.

Өзіңе деген махаббат,

Сағыныш жатыр мәңгі өлмей.
Гүлсия Саматқызы ӘЛКЕЕВА, қазақ тілі мен   әдебиеті мұғалімі

АНА ДЕГЕН ТЕҢДЕСІ ЖОҚ ҰЛЫЛЫҚ
Ананың жан жылуы
«Адамның бар жақсылығы күннің сәулесі мен ананың ақ сүтімен

келеді.  Бізге өмірді сүйгізетін осылар».

                                                                                  Мағжан Жұмабаев.


Ана...  Бұл небәрі үш әріптен тұратын сөзде қандай асыл, аяулы, қасиетті мағына бар десеңізші! Ана -дүниедегі барша адамдардың аяулы да асыл қазынасы, жан-тәнімен сүйетін адал ару жаны.  Ару ... Ана... бүкіл әлемнің әдемілігі бар тіршіліктің мәні осы екі ұғыммен өзектесе жатады екен. «Ару» деген адалдық, асқақтық, ардақтық атты қасиеттермен қабысып жатса, «ана» сөзінің аясында асыл, аяулы, ардақ, құдыретті сезімдер тоғысары ақиқат. Әрбір адам тіршілігінің ғұмыр бұлағы да, тәлімінің өмірлік нәрі де ана болмысынан бастау алады. Оған тектіліктің символы Абайдың әжесі Зеренің, Шоқанның әжесі Айғанымның өнегесі дәлел емес пе? Ананың балаға деген махаббаты шексіз. Ана мен бала бір-бірінсіз өмір сүре алмайды. 
Ана-бала, бала-ана бір ұғым,

Бір-бірінсіз жоқ олардың бақыты.

Омыртқаның үзбеу үшін жұлынын,

Екеуінің бірге өтсін уақыты, - деп ақындарымыз жырлағандай ана мен баланың өмірлері тікелей байланысты. Ананың өмірдегі қоғамдық орны, қадір-қасиеті ерекше. Анамызды біз құрметтеуге міндеттіміз. Анасыз адам- дүниедегі ең бақытсыз адам. Ана жылуын, махаббатын сезінбеген жан дүниеде қатал, мейірімсіз, тас жүрек болып келеді. Хазіреті пайғамбарымызға бір адам келіп:


-Мен зор күнә істедім. Енді мен үшін тәубе ету мүмкін бе?-деп сұрайды. Сонда пайғамбарымыз:


-Анаң бар ма?- дейді.


-Бар, - дейді әлгі адам.


- Онда анаңа қызмет көрсет,- деген екен. 


Шынында да, адам өз күнәларын тек анасына қызмет етіп, жуып-шая алады. «Ананың аяғының астында жәннаттың кіліт жатыр» деп дана халқымыз бекер айтпаған. Анамызды ардақтап, сыйлап өтсек, жолымыз әрқашан да ашық, жарқын болады. Анамызды қадірлей білейік! Ақ жүзін мұң шалдырмайық!

Сұңғат ҚИМАШЕВ, 11 «б» сынып оқушысы.

Әркім өз анасының еркесі

Ана – әр адамның жан досы, арқа сүйер тіреніші. Ғаламда анадан тумаған жан жоқ. Әркім өз анасының еркесі. Сәби ананың ішінде жатып та оның мейіріміне бөленеді.  Ал туғанда ананың ақ сүтімен оның мейіріміне бөленеді.  Ананың жұмсақ алақаны, жарқын жүзі, жан жылуы баланың жүрегін махаббатқа толтырады. Түн ұйқысын төрт бөліп, әлдилеп, айналадағы жамандықтан қорғайды. Өз еркесінің есейгенде мақтан тұтарлық азамат болуын тілейді. Сәбиінің алғашқы қадамдары, «ана» дейтін алғашқы сөздері, нәзік күлкісі  ананың лүпілдеген жүрегін жібітіп, өмірдің тәтті рахатына бөлендіреді.


 Айта берсек, ана-асыл қазына. Ананың махаббаты дүниедегі ешбір алтын мен күміске теңгерілмейді. Ана туралы өлең шығарып, ән айтпаған бала жоқ шығар. Міржақып Дулатов өзінің «Шешенің балаларын сүюі» өлеңінде:

Кім сендерді , балалар, сүйетұғын,

Қуанышыңа қуанып, қайғыңа күйетұғын?

-Түн ұйқысын төрт бөліп, кірпік қақпай,

Шешең байқұс дамылсыз жүретұғын. 

Кім сендерді , балалар, тербететін, 

Еркелетіп, ойнатып сергітетін?

-Жалқау болсаң, балалар, жаман болсаң,

Қамқор анаң көз жасын көлдететін,- деп балаларды аналарын құрметтеуге, қастерлеуге шақырады. Жаман болып, анаңның қайғырып жүруіне жол салмауыңа ой салады. Сондықтан да аналарымыздың әрқашан көңілі шат, жүзі жарқын, дені сау болуын тілейік!

Құралай АКСАКОВА, 11 «б» сынып оқушысы. 
Әкетайым

Әкетайым,ардағым

Өзіңе жыр арнадым.

Қамқор болу біздерге

Сенің басты мақсатың.

Ақталар деп үмітің,

Арман еттің күні-түн.

Сүйеніші анамның

Бола білдің сен бүгін.

Арқа тұтам,мақтанам,

Қоймасын сыр сақтаған,

Кірбің тартса қабағың

Уайымдап мен қаламын.

Ауырмаңыз,күліңіз,

Ортамызда жүріңіз.

Өнегелі істерде

Үлгі бола біліңіз
Адамдарым

Адамдар қиындықта сыналады,

Айырмай не жақсыны қиналады.

Өмірдің сол сындарын көтере алмай,

Ар-ұятын аттап та кете алады.

Адамдықты сақтаңдар адамдарым,

Намысың мен арыңды ластамағың.

Қара басың саудаға түссе-дағы,

Адалдықтың ақ жолын тастамағың.
Әкімбай Гаухар,  8"В"сынып оқушысы.

Ер жігіт ел үшін тады...


Ер жігіт ел үшін туады да, ел үшін өледі. Өз елі үшін жанын қиып, ерлік жасаған батырлар елімізде өте көп. Олар: Баян батыр, Наурызбай, Бөгенбай, Қабанбай батырлар, Абылай хан. Осы батырлар туралы оқығанда, бойымызда патриоттық сезім, Отанына деген сүйіспеншілік оянады. Батырлар елін, жерін қорғауда көп үлестерін қосқан. Соның бірі-Баян батыр. Баян батыр ел үшін туып, ел үшін өлген ер. Батыр елі үшін бүкіл қиындыққа шыдап, өз елін қорғай алды.


"Баян батыр" поэмасының тақырыбы- Баянның батырлығы, ерлігі. Негізгі идеясы - Отанға деген сүйіспеншілік сезімін ояту, өз елін құрметтеу, қадірлеу. Себебі, әр адам өз елін сүйсе ерлік жасайды. Поэмада Баян бейнесін Мағжан Жұмабаев:

"Баянның батырлығы алашқа аян.

Екі көзі екі қызыл шоқ боп кеткен,

Оң-солға алдаспанды сілтегенде,

Бұлақтай қалмақ қанын бұрқыратқан" деп суреттейді.

Баян батыр қалмақтармен соғысып, өз жерін қорғай білді. Абылай әскерлері артқа шегінгенде, ол өз жолдасы Жанатаймен және бір топ әскермен қалмақтарға қарсы шықты. Осы соғыста қалмақтар қу, айламен жеңсе де, Баян батырдың ерлігі елге аян болып, тарихта қалды.


Поэманың тәрбиелік мәні өте зор. Өз елін сүюге, қастерлеуге, қадірлеуге, құрметтуге үйретеді. Бізде Баян батыр сияқты ерлік жасауды үйренеміз. Отан- сенің бесігің! Ал оны қорғау -әр азаматтың парызы.
       Айжан, МҰҢСЫЗОВА. 8"Б" сынып оқушысы

 Мұны да білген жөн
(Атамның маған айтқаны...)


Қазақ халқы адамның өміріне байланысты бірінші мүшелді ананың құрсағындағы мерзімді есептеп 13 деп алған да, қалған өміріне 12 жылды қосып, 25,37,49,61,73,85 т.б жастарды адамның өміріндегі маңызды жылдар деп есептеген. 


Адам баласы туғаннан бастап, өсіп-жетілу кезеңінде қатерлі жылдар болатындығын айтып келеді. Оны мүшел жас деп атайды. Алғашқы мүшел 13 жас – бұл адамның балалық шақтан ересектік шаққа дейінгі кезеңі. Ол кезде ер балалардың дауыстары өзгеріп, қыз балалардың дене бітімі сүйкімді бола бастайды. 


Он үш – кейбір нәзік балалар үшін қауіпті, өйткені баланың бойындағы өзгеріс кезеңі жәйімен өтсе қауіп жоқ, ал күрт өзгерсе, кейбір балалар жүрек, жүйке ауруларына ұшырауы мүмкін деседі. Осындай мүшел есік қаққанда: «О, Құдірет, мені осы мүшелден қатерсіз өткізе гөр!» - деп Аллаға жалбарынатын.

 
Жиырма бес жас – жігіттіктің алғашқы сатысы. Ол кезде ер жігіт бусанып, дене құрылысы өсіп, жетіліп, күші тасып тұратын кез. Бұл мүшелде де садақа беріп, келесі мүшелге дейін аман-есен болайын деп ниет етеді.

 
Отыз жеті жас – адам өміріндегі ең басты мүшел. Бұл мүшелде адам жігітшіліктен мосқалдау кезеңге өтіп, ақыл тоқтатып, дүниеге қызыға да, қызғана да қарайтын кез.

 
Қырық тоғыз жас – бұл адамның даналыққа аяқ басатын кезеңі. Бұл мүшелде кейбіреуі немере сүйсе де, кәрілікке мойын бұрмай, «маған кәрілік келмесе екен, әлі де болса қартаймай ойнап-күліп қалайыншы» дейтін кезі.

 
Алпыс бір жас – адамның даналығы артып, өзінен туған балаға сын көзбен қарап, басқан ізін аңдып, жаман-жақсысын ажыратып, өзі де тәрбиеге келетін кезеңі.

  
  Жетпіс үш жас – бұл кәріліктің мойынға мініп, аяғын тұсап, отырса тұруы, тұрса отыруы мұң, жатса ұйқы жоқ, адамның діңкесі құрып, «айхай, жас кезім-ай» деп көкірегі қарс айырыла күрсініп, дөңбекшіп барып ұйықтайтын кез.

 
Сексен  бес жас – бұл мүшелде адамның айдай басы қатып, өзінен кейінгілермен бала құсап ұрсып, жеген тамағын жеген жоқпын деп, өкпелегіш болатын кез. Сол үшін де ел арасында «күлсең кәріге күл», бұл жасқа жеткен де бар, жетпеген де бар деседі.

 
Адамның өмірінде әрқилы жағдайлар болады. Ол: үйлену, балалы болу, отбасының қуанышы және мүшел тойлары. Мұсылман халқы тойдан қашпаған халық. Дегенмен шілдехана мен мүшел жас тойлары – ол адамзаттың ең басты тойлары. Әр адам баласы мүшел жастан өткен сайын садақа беріп, жеті нан үлестіріп келеді.

Іннәл СҮТБАЕВА, 5 «б» сынып оқушысы.
Ұстаз- ұлағатты есім

Ұстаз болу- барлық адамның қолынан келе бермейтін іс. Әр баланың тілін тауып, аялап әлпештеп әрі оларға білім мен тәрбие беру жауапкершілікті қажет етеді.

Мен дүние есігін ашқаннан кейін алдымен ата-ананың тәрбиесінде боламын. Кейін балабақшада тәрбиешінің, ал мектепте ұстаздың тәрбиесін көремін. Ұстаз бізге оқу, жазу үйретіп алға жетелейді.Оқушыларының өте білімді, тәрбиелі, үлкен азамат болуын тілейді.

Мен қазір 4"Б" сыныбында оқимын.Бастауыш сыныпта бізге Гауһар Мүбаракқызы сабақ береді. Алғаш жазу, сызуға үйретіп, өз балаларындай етіп тәрбиелейді.Гауһар апай жылы жүзді, ақкөңіл, еңбексүйгіш ұстаз. Ол кісінің тұлғасы  маған үлгі іспетті. Гауһар Мүбаракқызы оқушылардың жанашыры. Барлық пән мұғалімдері осы адамдай болса ғой деймін. Біз үнемі осындай ұлағатты ұстаздардың ақылын тыңдап, тәртіп бұзбауға, жаман қылық көрсетпеуге тырысамыз. Сондықтан да ұстаздарды анамыздай сыйлап, құрметтеуге тиіспіз.
Сания УВАИСОВА, 4 «б» сынып оқушысы.

Ұстаз

Ұстазым менің , ұстазым,

Келеді саған ұқсағым.

Еңбегің сенің бағалы

Өсірген ой-сананы.

Білім нәрін себесің,

Ақыл-кеңес бересің.

Әріптерді танытып

Жетелеп мені келесің

Көктемгі ұстаз мерекең

Құтты болсын асыл жан.

Өзіңе  деген құрметім

Әліппеден ашылған.

Айым Дошматова, 4 «б» сынып оқушысы
Көктемде

Бұл табиғат көктемде

Кетеді ғой құлпырып.

Еңіс, ойпаң , бөктерге

Жайқалады гүл тұнып.

Аспаннан төгіледі,

Жерге шипа жаңбыры.

Көңіліңді өсіреді

Қырдың майса шалғыны.

Алма, өріктер гүл жарады.

Сосын гүлге оранар

Әнге бөлеп кең даланы

Әнші құстар оралар.
Табиғат
Табиғаттың тамаша жазы қандай,

Айналама көк кілем жазылғандай.

Сымбатыңнана айналдым туған жерім,

Сылдырлаған бұлағы  суы балдай.

Көз жетпес жинаулы әсем жасауына

Шипалы жақсы жер ғой жасаруға.

Не жетсін, шіркін , бірақ өз өлкеңе, 
Не жетсін туып өскен ошағыңа!
Павлодар қаласы

Павлодарым - әсем қалам көрікті.

Сарыарқаның көркін оған беріпті.

Ақын ұлды мен секілді шын баурап,

Ертіс бойы ерекше бір елітті.

Табиғатың сенің қандай керемет,

Салулы тұр оюланған текемет.

Таза ауа , жұпар иісі аңқыған,

Ақ қалама беріп тұр ғой берекет.

Мақтанамын мен өзіңдей қаламмен.

Тек шаттықты бір өзіңнен алам мен.

Шабыт берсе табиғатың осылай

Саған арнап жырдан қала салам мен.
Кенес АЙГЕРІМ, 5 «б» сынып оқушысы.

